
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс содтöдын индöм серти.
2. Тайö шуöмыс вынсялö сійöс официальнöя йöзöдан лунсянь.
Коми Республикаса Юралысь                                            В.Торлопов

Сыктывкар

2009 вося февраль 27 лун

36 №

Коми Республикаса Правительстволöн

2009 во февраль 27 лунся 36 №-а шуöм дорö 

СОДТÖД

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö пыртöм
ВЕЖСЬÖМЪЯС
"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмын:

1) 2 пунктын "Коми Республикаса олöмö пöртысь власьт органъяслы" кывъяс лöсялана вежлöгын вежны "Коми Республикаса олöмö пöртысь власьт органъяслы, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслы" кывъясöн лöсялана вежлöгын;

2) Коми Республикаса Правительстволöн Регламентын, мый вынсьöдöма шуöмöн (содтöд), (водзö – Регламент):

а) 7 пунктын "заседание да сöвещание сёрнигижöдъяс" кывъяс вежны "стенограммаяс, сöвещание сёрнигижöдъяс" кывъясöн;

б) 20 пунктса 4 подпунктын "Коми Республикаса олöмö пöртысь власьт органъяс," кывъяс бöрын содтыны "Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяс," кывъяс;
в) 32 пунктын "сёрнигижöдъяс" кыв вежны "стенограммаяс" кывйöн;

г) 36 пункт гижны тадзи:

"36. Администрация Правительствоса заседаниелысь вöчö аудиовидеозапись да оформитö стенограмма. Правительстволöн пöдса заседаниеяслысь (пöдса сёрнилысь) аудиовидеозапись оз нуöдны.
Кор Правительствоö пырысьяс кöсйöны тöдмасьны Правительстволöн заседаниеса стенограммаöн стенограмма копиясö да сыысь выпискасö сетöм вылö разрешениесö сетö Администрацияса Юрнуöдысь."; 

д) 37 пунктын "сёрнигижöдö" кыв вежны "стенограммаö" кывйöн;

е) 38 пунктын:

"сёрнигижöдсö" кыв вежны "стенограммасö" кывйöн;
содтыны татшöм абзац:

"Правительстволöн заседаниеса стенограмма лоö подулöн, медым дасьтыны Правительстволöн заседание вылын висьталöмъяс серти сёрнигижöдса тшöктöмъяс.";

ж) 45 пунктса 2 подпунктын "Правительстволöн заседаниеса сёрнигижöдысь налы выписка мöдöдöмöн Администрацияса Юрнуöдысьöн вынсьöдöм список серти" кывъяс вежны "лöсялана резолюция мöдöдöмöн" кывъясöн;
3) Коми Республикаса Правительствоö Коми Республикаса правовöй акт балаяс дасьтан да пыртан пöрадокын (Регламент дорö содтöд):

а) 10 пунктса мöд абзацын "да колö-ö" кывъяс киритны;
б) 11 пунктса 4 подпунктын "Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн" кывъяс вежны "Коми Республикаса государственнöй гражданскöй службаöн" кывъясöн;
в) 22 пунктын:

8 подпункт киритны;

10 – 14 подпунктъяс лöсялöмöн лыддьыны 8 – 12 подпунктъясöн;

медбöръя абзацын "50 да 541 статьяясöн" кывъяс вежны "71 да 48 статьяясöн" кывъясöн; 
г) 30 пункт гижны тадзи:

"30. Государственно-правовöй веськöдланінса гижöда кывкöртöдын индыссьöны:

1) Коми Республикаса правовöй акт балаын индöм юалöмъяс правовöй регулируйтöмын позянлун йылысь помшуöмъяс;
2) право боксянь пасйöдъяс правовöй актъяс вылö ыстысьöмöн, кутшöмъяслы Коми Республикаса правовöй акт бала (сылöн юкöн) оз лöсяв;
3) правовöй регулируйтöм кузя вöзйöмъяс сетöм пасйöдъяс тöд вылын кутöмöн.";
д) 37 пунктын "вит уджалан лун чöжöн" кывъяс бöрын содтыны ", кор медся уна (20 лист бокысь унджык) – дас уджалан лун чöжöн" кывъяс.
Исакова 3 286 пас

